
FÓTBÓLTUR

1. Deild støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 EB/Streymur	 16	 14	 2	 0	 60	 11	 +49	 44 
2	 07 Vestur	 16	 13	 2	 1	 51	 18	 +33	 41
3	 Giza Hoyvík	 16	 9	 0	 7	 37	 27	 +10	 27 
4	 NSÍ II	 16	 9	 0	 7	 37	 43	 -6	 27
5	 FC Suðuroy	 15	 8	 1	 6	 34	 24	 +10	 25 
6	 KÍ II	 16	 7	 0	 9	 28	 34	 -6	 21
7	 HB II	 16	 5	 2	 9	 35	 43	 -8	 17 
8	 Víkingur II	 16	 5	 1	 10	 24	 34	 -10	 16
9	 B71	 15	 1	 4	 10	 18	 53	 -35	 7 
10	 AB II	 16	 1	 2	 13	 12	 49	 -37	 5

METIÐ ER IKKI SO 
LANGT BURTUR

1. DEILD: Men royndirnar vísa, at tað kann vera torført at varðveita fokus, tá ið leiðslan er stór

Jóannes Hansen

Tað gongur, sum tað hevur 
gjørt alt kappingarárið. 
EB/Streymur og 07 Vestur 
liggja trygg á kósini ímóti 
bestu deildini. EB/Streymur 
hevur seytjan stig og góðan 
málmun at geva út av, og 07 
Vestur hevur fjúrtan stig og 
góðan málmun at geva av.

Tað er stutt millum 
dystirnar. Síðani næstsíðsta 
leygardag hava trý umfør 
verið, og tá ið tað leygardagin 
verður summarfrí eru tvey 
umfør aftrat avgreidd, og tá 
vera níggju umfør eftir.

EB/Streymur hevur fram­
vegis ikki tapt. Leygardagin 
var talan um ógvuliga triva­
ligan 6-1 sigur í Klaksvík. 
Tølini siga, at teir í Sundalag­
num hava gott tak á KÍ, sum 
fyri tveimum mánaðum síð­
ani legði rygg til 5-0 tap við 
Margáir.

Spurningurin er nú, um 
tað fer at eydnast hjá EB/
Streymi at seta met í stigum 
í næstbestu deildini. Hægsta 
stigatalið higartil eigur B68, 
sum í 2007 vann deildina við 
72 stigum. Eftir sekstan um­
før var úrtøkan 46 stig ella 
tvey stig fleiri enn stigatalið, 
sum EB/Streymur higartil í 
ár hevur vunnið.

Royndirnar siga, at tað 
ikki altíð hilnast so væl 
hjá teimum, sum tíðliga 
í kappingini vinna nógv. 
Størstu úrtøkuna higartil í 
sekstan teimum fyrstu um­
førunum eiga B68 í 2007 – 
46 stig – og so TB. Tað var í 
2014, at TB burtur úr sekstan 
teimum fyrstu umførunum 
vann 46 stig. Tá sá tað út til, 
at tvøramenn fóru at taka 
metið, sum B68 setti í 2007.

Tað vísti seg tó ikki at 

roynast so væl fram ímóti 
kappingarenda hjá TB, sum 
tað hevði gjørt fyrsta stóra 
partin av kappingini. At fara 
frá sigri og til sigur og ikki at 
møta stórari mótstøðu vísir 
seg ikki so sjáldan at hava við 
sær, at tað er torført at hava 
fokus á rætta staðnum. TB 
vann fimm av teimum ellivu 
síðstu dystunum og flutti 
upp við 67 stigum ella fimm 
færri enn metinum.

Um gongdin higartil í ár 

verður nýtt sum grundarlag, 
so kann tað væl vera, at EB/
Streymur kann vinna seg 
upp á 72 stig. Tað valdast 
eitt nú um, hvussu tað fer 
at gangast fýra tær næstu 
ferðirnar, tá allir dystirnir 
vera á útivølli. Longu miku­
kvøldið verður ein tann 
torførasta avbjóðingin, 
tá ið NSÍ verður vertur. 
Leygardagin vann NSÍ 4-2 
við Løkin ímóti FC Suðuroy, 
sum stríddist fyri at javna, 

men so staðfesti NSÍ sigurin 
í yvirtíðini við brotssparki.

07 Vestur heldur tørn 
um næstfremsta plássið. 
Mikukvøldið endaði tað 2-1 
í torføra útidystinum ímóti 
Giza Hoyvík, og leygardagin 
endaði tað við 2-1 heimasigri 

ímóti Víkingi, sum eftir fyrra 
hálvleik var á odda. Støðan 
var 1-1, tá ið Søren Nielsen 
var vístur av vøllinum og 07 
Vestur harvið varð undir­
mannað. Søren Nielsen fram 
til tólvta umfar ovast á mál­
tindinum.  Síðani tá hevur 
hann ikki skorað.

Leif Niclasen skoraði trý 
av EB/Streyma málunum í 
Klaksvík, og hann er topp­
skjútti. Honum næstur á mál­
tindinum er Ahmed Keita, 
sum skoraði reint hattrikk, 
tá ið Giza Hoyvík vann 5-2 á 
útivølli ímóti AB, sum nú er 
ellivu stig frá at bjarga sær 
undan niðurflyting.

Margháttligasta dystar­
gongdin leygardagin var í 
Gundadali, har HB var vert­
ur fyri sandoyingum. Talvan 
segði, at heimaliðið var stór­
favorittur, og inntil vanliga 
leiktíðin var farin, var alt, 
sum tað varð roknað við. 
Men í tíðini, sum dómarin 
legði aftrat, skoraði B71 tvær 
ferðir, og so varð úrslitið 2-2.

joannes@sosialurin.fo

15. umfar
Mikudagin 22. juni
Víkingur - B71 7-0 (1-0)
1-0: Tonni Thomsen 24.
2-0: Hans Jákup Lervig 56.
3-0: Hans Jákup Lervig 60.
4-0: Hans Jákup Lervig 75.
5-0: Magnus Heinason 80.
6-0: Elias Lervig 87.
7-0: Sunnvar Hansen 89.

EB/Streymur - AB 4-0 (3-0)
1-0: Jóhannes Hansen 2.
2-0: Rógvi Egilstoft Nielsen 22.
3-0: Andras Olsen 31.
4-0: Ragnar Danielsen 86.

Giza Hoyvík - 07V 1-2 (0-2)
0-1: Sigtír A. Petersen 6.
0-2: Torstein Mýlingstind 31.
1-2: Karl Martin Danielsen 88.

FC Suðuroy - KÍ 1-0 (0-0)
1-0: Eiler Brattalíð 63.

4. juni
HB - NSÍ 6-2

16. umfar
Leygardagin 25. juni
KÍ - EB/Streymur 1-6 (0-5)
0-1: Ragnar Danielsen 19.
0-2: Leif Niclasen 23.
0-3: Leif Niclasen 33.
0-4: Arnar Dam 35.
0-5: Rógvi E. Nielsen 41.
0-6: Leif Niclasen 55.
1-6: Beinir Poulsen 75.

NSÍ - FC Suðuroy 4-2 (3-0)
1-0: Jannik Olsen 9.
2-0: Jann Benjaminsen 25.
3-0: Petur Knudsen 34.
3-1: Mamuka Toronjadze 60.
3-2: Ari K. Poulsen 67.
4-2: Petur Knudsen br 93

07 Vestur - Víkingur 2-1 (0-1)
0-1: Magnus Jarnskor 12.
1-1: Tóki á Lofti 66.
2-1: Holgar Durhuus 80.
Reytt kort: Søren Nielsen, 07 Vestur, 70. 
(beinleiðis reytt)

HB - B71 2-2 (1-0)
1-0: sjálvmál 31.
2-0: Hjalti Djurhuus 50.
2-1: Tummas Pauli Olsen 91.
2-2: Jónsvein Thomsen 93.

AB - Giza Hoyvík 2-5 (0-1)
0-1: Tróndur Arge 20.
0-2: Emil Ronaldsson 51.
0-3: Ahmed Keita 64.
0-4: Ahmed Keita 66.
0-5: Ahmed Keita 76.
1-5: Patrik Johannesen 79.
2-5: Hugin Ferber 80.

Máltindurin:

Leif Niclsen EB/Streymur .  .  .  .  17
Ahmed Keita Giza Hoyvík .  .  .  .  16
Søren Nielsen 07 Vestur  .  .  .  .  12
Holgar Durhuus 07 Vestur .  .  .  10
Búi Egilsson FC Suðuroy .  .  .  .  .  10
Mamuka Toronjadze FCS .  .  .  .  10
Debes Danielsen NSÍ .  .  .  .  .  .  .  .  10

Mynd: Sigmar Mørkøre


